
	ఉ.	
ఆశ్రితపోషణంబున ననంతవిలాసమున న్మనీషివి

ద్యాశ్రమతత్వవిత్త్వమున దానగుణాభిరతిన్ సమస్తవి

ద్యాశ్రమధర్మరక్షణమహామహిమన్ మహి నొప్పు సర్వలో

కాశ్రయుఁ డాదిరాజునిభుఁ డత్యకలంకచరిత్రసంపదన్.

నిత్యసమాసవళులకు

26 లక్షణము

	క.	
పదము విభజించి చెప్పఁగఁ

బొదవ నిదియు నన్యశబ్దమున విగ్రహముం

గదియించు నదియు భుజగాం

గద నిత్యసమాస మండ్రు ఘనులగు నార్యుల్.

	గీ.	
బాదరాయణ నారాయణాదులు నుప

రాయణ రసాయన జనార్దనాదిశబ్ద

ములును వాతాయనపదంబు మొదలుగాఁగ

నలరు నిత్యసమాసంబు లగుచు నభవ.

	వ.	
వీలిమీద వచ్చిన యతులు నిత్యసమాసయతులు. అచ్చు హల్లులు రెంటను వచ్చును.



	 



నారాణశబ్దమునకు

	ఉ.	
పాయక పాకశాసనికి భారతభారరణంబునాటి నా

రాయణు నట్లు దానును ధరామరవంశవిభూషణుండు నా

రాయణభట్టు వాఙ్మయధురంధరుఁడుం దనకిష్టుఁడున్ సహా

ధ్యాయుఁడు నైనవాఁ డభిమతస్థితిఁ దోడయి నిర్వహింపఁగన్.

